
அக³ண்யகு³ணமாத்³யமவ்யயமப்ரமேய-
மகி²லஜக³த்ஸ்ரு’ஷ்டிஸ்தி²திஸம்ஹாரமூலம் ।

பரமம் பராபரமாநந்த³ம் பராத்மாநம்
வரத³மஹம் ப்ரணதோऽஸ்மி ஸந்ததம் ராமம் ॥ 1॥

மஹிதகடாக்ஷவிக்ஷேபிதாமரஶுசம்
ரஹிதாவதி⁴ஸுக²மிந்தி³ராமநோஹரம் ।

ஶ்யாமலம் ஜடாமகுடோஜ்ஜ்வலம் சாபஶர-
கோமலகராம்பு³ஜம் ப்ரணதோऽஸ்ம்யஹம் ராமம் ॥ 2॥

பு⁴வநகமநீயரூபமீடி³தம் ஶத-
ரவிபா⁴ஸுரமபீ⁴ஷ்டப்ரத³ம் ஶரணத³ம் ।

ஸுரபாத³மூலரசிதநிலயம்
ஸுரஸஞ்சயஸேவ்யம் ப்ரணதோऽஸ்ம்யஹம் ராமம் ॥ 3॥

ப⁴வகாநநத³வத³ஹநநாமதே⁴யம்
ப⁴வபங்கஜப⁴வமுக²தை³வதம் தே³வம் ।

த³நுஜபதிகோடிஸஹஸ்ரவிநாஶம்
மநுஜாகாரம் ஹரிம் ப்ரணதோऽஸ்ம்யஹம் ராமம் ॥ 4॥

ப⁴வபா⁴வநாஹரம் ப⁴க³வத்ஸ்வரூபிணம்
ப⁴வபீ⁴விரஹிதம் முநிஸேவிதம் பரம் ।

ப⁴வஸாக³ரதரணாங்க்⁴ரிபோதகம் நித்யம்
ப⁴வநாஶாயாநிஶம் ப்ரணதோऽஸ்ம்யஹம் ராமம் ॥ 5॥

கி³ரிஶகி³ரிஸுதாஹ்ரு’த³யாம்பு³ஜாவாஸம்
கி³ரிநாயகத⁴ரம் கி³ரிபக்ஷாரிஸேவ்யம் ।

ஸுரஸஞ்சயத³நுஜேந்த்³ரஸேவிதபாத³ம்
ஸுரபமணிநிப⁴ம் ப்ரணதோऽஸ்ம்யஹம் ராமம் ॥ 6॥

பரதா³ரார்த²பரிவர்ஜிதமநீஷிணாம்

பரபூருஷகு³ணபூ⁴திஸந்துஷ்டாத்மநாம் ।
பரலோகைகஹிதநிரதாத்மநாம் ஸேவ்யம்

பரமாநந்த³மயம் ப்ரணதோऽஸ்ம்யஹம் ராமம் ॥ 7॥
ஸ்மிதஸுந்த³ரவிகஸிதவக்த்ராம்போ⁴ருஹம்

ஸ்ம்ரு’திகோ³சரமஸிதாம்பு³த³கலேவரம் ।
ஸிதபங்கஜசாருநயநம் ரகு⁴வரம்

க்ஷிதிநந்தி³நீவரம் ப்ரணதோऽஸ்ம்யஹம் ராமம் ॥ 8॥
ஜலபாத்ரௌக⁴ஸ்தி²தரவிமண்ட³லஸமம்

ஸகலசராசரஜீவாந்த:ஸ்தி²தம் ।
பரிபூர்ணாத்மாநமத்³வயமவ்யயமேகம்

பரமம் பராபரம் ப்ரணதோऽஸ்ம்யஹம் ராமம் ॥ 9॥
விதி⁴மாத⁴வஶம்பு⁴ரூபபே⁴தே³ந கு³ண-

த்ரிதயவிராஜிதம் கேவலம் விராஜந்தம் ।
த்ரித³ஶமுநிஜநஸ்துதமவ்யக்தமஜம்

க்ஷிதிஜாமநோஹரம் ப்ரணதோऽஸ்ம்யஹம் ராமம் ॥ 10॥
மந்மத²ஶதகோடிஸுந்த³ரகலேவரம்

ஜந்மநாஶாதி³ஹீநம் சிந்மயம் ஜக³ந்மயம் ।
நிர்மலம் ஜந்மகர்மாதா⁴ரமப்யநாதா⁴ரம்

நிர்மமமாத்மாராமம் ப்ரணதோऽஸ்ம்யஹம் ராமம் ॥ 11॥
இதி அத்⁴யாத்மராமாயணே ஜடாயுப்ரோக்தா ஶ்ரீராமஸ்துதி:ஸமாப்தா ।

